
Nos tltimos anos xurdiu un cre-
cente interese e preocupacion na maio-
ria dos paises polo fenémeno do fraca-
so escolar. Neste problema inciden
diferentes factores como a familia, o
funcionamento do contexto educativo,
a Administracién Pudblica, o traballo e
interese do profesor e, por suposto, a
disposicién do alumno.

Espafia supera en seis puntos a
media de Europa na perspectiva do
baixo rendemento escolar dun certo
grupo de estudiantes. ;Non é impor-
tantisimo e prioritario localizar a sda
orixe e remedialo? Nestes programas
hai que ter en conta, por suposto, a
dimension social, familiar e educativa
deses alumnos. E moi importante hoxe
traballar no aspecto social porque hai
que adecuarse 6 cambio xurdido na
actual configuracién da poboacién
escolar que procede doutros paises,
doutras culturas, doutras situacions.

C. Esquete*

M. Gallego™*

Universidade de Santiago
de Compostela

O fracaso escolar €, pois, un fené-
meno social mdis que preocupante
tanto para os pais como para os educa-
dores, porque se estd estendendo dun
xeito crecente s niveis madis baixos da
escola.

Pero ;cando podemos realmente
referirnos 6 fracaso escolar? ;6 suspen-
der? Por suposto que non. O fracaso
escolar ddse cando o alumno non con-
segue 0s obxectivos propostos para o
seu nivel, para a sta idade, e é eviden-
te o desaproveitamento real dos seus
recursos persoais (intelectuais, afecti-
vo-emocionais, etc.) na escola. Loxi-
camente, quen fracasa vai reaccionar
cunha actitude moi negativa ante o
estudio e todo o relacionado co contex-
to educativo, xa que logo, se queremos
buscar as causas do fracaso escolar, hai
que analizar no neno non sé o nivel
persoal senén tamén o familiar, social,
cultural e econémico ademais do esco-
lar.

* Profesora Asociada de Pediatria. Xefa da Unidade de Paidopsiquiatria. Departamento de Pediatria. Hospital

Clinico Universitario.

** Psic6loga. Departamento de Pediatria. Hospital Clinico Universitario.

Dificultade na aprendizaxe
(por calquera causa)

Non se identifica
nin se elabora un

Perda da Fracaso escolar programa
confianza / adecuado
en si
mesmo Menor esforzo

\ Desalento

Figura 1. Girculo vicioso do fracaso escolar.
Thomas K. McLerny. Pediatrics in review. vol. 17, n° 2,
1996.

Fracaso escolar

Tensién emocional

Fantasia de desercién

Desercién efectiva

Falta de preparacién Delincuente
para un empleo *
Desempleo ou Comportamento
criminal

subempleo crénico
Habitos de vida insatisfactorios
para o individuo e perda para a sociedade

Figura 2. Consecuencias do fracaso escolar no diag-
nostico.

Thomas K. McLerny. Pediatrics in review. vol. 17, n° 2,
1996.

Na actualidade, o empobrece-
mento dos resultados escolares é un
problema perfectamente localizado e
que se pode abordar se se unen esfor-
zos. O alumno é a victima do fracaso
dunha estructura social desequilibrada
e dun sistema escolar que, ademais de
sufrir un alto absentismo, non logra

que o 100% dos escolares alcance a
Educacién Obrigatoria.

Pero, se fose posible atopar unha
definicién que conformase a todos os
interesados, jque é realmente o fracaso
escolar? Dificil propésito. De todos
modos, mdis que definilo teriamos que
achegarnos a ese concepto. Un alumno
fracasa no escolar cando termina unha
etapa educativa con cualificaciéns non
satisfactorias, o que se traduce na non
culminacién da ensinanza obrigatoria.
Son, pois, as notas as que reflicten o
resultado do traballo do escolar e son o
dictame que o converterd, ou non, en
alumno fracasado. Esta non seria unha
vision humana se non se tivese en
conta que os alumnos son seres dife-
rentes, que o son, non sé polas sdas
caracteristicas e calidades persoais
senén, ademais, porque provefien de
distintos ambientes sociais.

O fracaso escolar é unha situacién
que preocupa a pais e educadores: é un
feito que impregna e perturba a vida
do alumno e da sda familia e que, se
non se pode superar, terd consecuen-
cias nefastas na futura vida do alumno.
Cando non se observa nos alumnos,
sendn nas clases, centros escolares, gru-
pos..., o problema serd dramatico, e
mais canto maior sexa o nimero de
alumnos ou se se manifesta nas dreas
mais bdsicas da aprendizaxe.

Segundo o Instituto Nacional de
Calidade e Avaliacién (INCE), case a
terceira parte dos alumnos adolescen-
tes do noso pais, estudiantes de ESO,
obtefien cualificacions negativas. Asi

Alumnos e pais débense considerar como axentes da
educacion e non como clientes. (Foto. Gustavo Cuevas,
La Voz de Galicia).

mesmo, como apunta o tltimo informe
da OCDE, un 25% dos rapaces non ter-
minan os estudios bdsicos de forma
favorable. Estes datos, xunto 6 elevado
nivel de absentismo escolar e de aban-
dono precoz da escola, son o reflexo
dun alto grao de fracaso escolar. E,
pois, importante abordar esta situacién
non s6 por parte das entidades educa-
tivas senén tamén polas sociais, cultu-
rais e politicas.

Non podemos ignorar a relaciéon
que existe entre o bo resultado acadé-
mico e o ambiente social de onde pro-
vefien. Por este motivo hai que ter en
conta na abordaxe do fracaso escolar as
dimensions sociais, ademais das edu-
cativas e familiares. Hai, asi mesmo,
que tomar medidas de politica econd-
mica, sobre todo para axudar os alum-
nos de alto risco social e os centros que
integran eses alumnos desfavorecidos.

A escola non ha de considerar o
alumno, independentemente da stia
idade, nin os seus pais como clientes
dun servicio senén como axentes acti-
vos da educacion: non debe ser soa-
mente ensinado senén tamén educado.
Serd boa a escola se, no proceso educa-
tivo, o alumno e os pais a perciben
como unha continuidade nos tres
ambitos nos que se desenvolven as stia
vivencias: a familia, a escola e o seu
barrio.

Nas nosas reflexions hai que tra-
tar estas ideas catastréficas e confusas
buscando saidas madis favorables con
fins de éxito. Non hai que quedar s6 en
sinalar culpables e victimas, cando
exista baixo rendemento académico hai
que buscar outras alternativas positi-
vas ou definitivas.

¢Por que non falar de éxito escolar
ou rendemento escolar? ;Por que falar
de fracaso escolar, fracaso educativo e
éxito educativo? ;E 0 mesmo? Non o é.
O fracaso escolar e o fracaso educativo
ou 0 éxito escolar e o éxito educativo
non é o mesmo. Haberd que facer refe-
rencia 4 autoestima alta ou baixa, 4

CONDICIONANTES DO RENDEMENTO ACADEMICO
(Exito-Fracaso)
e Intelixencia-aptitudes
Variables __ 3| * Estilos de aprendizaxe
cognitivas ¢ Cofecementos previos
\ Estratexias de
PERSOAIS _/—)aprendizaxe (
- ¢ Autoconcepto
Vanf‘ble? ) — 3| ® Metas de aprendizaxe
motivacionais o Atribuciéns causais R
e A
c
n
Estructura q @
- e Familia  Clase social e d
| Variables —> Clima educativo m €
socioambientais ® Grupos iguais e I
n
t
o
e Centro escolar o
Vaziabl ¢ Organizacién escolar
ariables A,
CONTEXTUAIS 2 . ... . —>» ¢ Direccién
institucionais ¢ Formacién de profesores
e Clima escolar
e Contidos
| Variables N Meétodos de ensinanza
instruccionais o Tarefas e actividades
¢ Expectativas

Condicionantes do rendemento académico

Gonzdlez Pineda, J. CONCAPA (1999).

imaxe de si mesmo —boa ou negati-
va— e a que perciben os demais, 4
adaptacién persoal e 4 confianza no

momento de afrontar os estudios.

O éxito na escola favorecerd a per-
cepcion de que é aceptado polos
demais, serd madis feliz, fortalecerase a
sda autoestima e a posibilidade de
éxito persoal.

Insistimos unha vez mdis nas con-
secuencias na organizacién persoal dos
alumnos con éxito ou fracaso académi-
Co.

Tampouco é o mesmo fracaso
escolar ca desinterese polo escolar. Ai
pode estar o erro de sumar 4 estatistica
do fracaso aqueles alumnos que estu-
dian pouco (por diversas circunstan-

cias), os que "necesitan mellorar", que
ds veces suspenden e deben repetir
curso. Non hai que esquecer que desde
hai un tempo se integrou un grupo
importante de alumnos con graves difi-
cultades intelectivas, sensoriais, e con
Trastornos Xeneralizados do Desen-
volvemento, que antes acudian a cen-
tros especificos e cuns resultados aca-
démicos que nunca alcanzardn os
niveis minimos de rendemento, pero si
engrosardn as estatisticas de alumnos
fracasados. Todo iso non é fracaso esco-
lar. Fracasa o que abandona a escola, o
que non asiste (absentismo), o que non
supera os estudios obrigatorios (Pri-
maria e ESO), os que hai que incluir no
Programa de Garantfa Social e os que
entran no mundo laboral sen cualificar;
en resumo, fracasa o alumno que con-
cliie unha etapa na escola con cualifica-
ciéns non satisfactorias e non termina a
Ensinanza Obrigatoria.

Anova pedagoxia vai abandonan-
do a visién "educacién-producciéon”
polo modelo de "ensinanza de calidade
educativa e formativa". "Render" como
triunfar, lograr bos resultados e "calida-
de" como a forma de garantir o éxito
escolar.

CAUSAS DO FRACASO ESCOLAR

1. CAUSAS ENDOXENAS

Son as que provefien do neno:

A. INTELECTUAIS

Por desaxuste entre a sua idade
cronoléxica e a idade intelectual. Pode
darse non sé na deficiencia mental

senén, ainda que pareza sorprendente,
en nenos superdotados.

No primeiro caso, os deficientes
no intelectivo van sufrindo atrasos
escolares respecto 6s seus compariei-
ros. No segundo caso, os superdotados,
6 non estaren motivados, desinterésan-
se pola clase. Dentro deste grupo pode-
rianse incluir os alumnos 6s que, por
diferentes motivos, lles falta base de
conecementos de cursos anteriores.

B. ORGANICAS

Hai multiples situaciéns neste
grupo:

—Afectacién sensorial: visién
(miopia, estrabismo...), auditivas (hipo-
acusia en diferentes graos)...

—Problemas da orientacién espa-
cial e temporal.

—Trastornos da lectura (dislexia)
e escritura (disgrafia), no célculo (dis-
calculia)...

—Procesos da linguaxe (atraso no
inicio, dislalias, etc.).

C. PROBLEMAS FISICOS

Estes problemas obrigan a que os
escolares falten 6 colexio (por exemplo
nas pardlises cerebrais). Referimonos
6s nenos con enfermidades crénicas,
(nenos que se senten enfermos, cansos,
que ainda que amosen un interese per-
soal polo escolar non obterdn un rende-
mento acorde cos seus desexos e esfor-
Z08)..., 0s nenos con trastornos do sono,
que provocan que estean na clase adur-
mifiados, desinteresados..., 0 mesmo
cés que non almorzan ou con inxesta
insuficiente para cubrir a xornada. En
todos eles o rendemento non serd o
desexable.

D. CAUSAS AFECTIVAS

O neno 6 que se protexeu en exce-
so xa desde a sta primeira infancia sén-
tese tan inseguro na escola que é posi-
ble que reaccione como un alumno
conflictivo. O neno hiperactivo 6 que se
atura mal dentro do colexio, que é visto
como un alumno dificil de manexar e
que el mesmo se percibe como distinto
0s seus compafieiros sen saber o moti-
vo acaba frecuentemente dentro dese
grupo de rapaces en constante conflic-
to social e escolar.

O neno que provén dun ambiente
familiar rixido e severo posiblemente
creard problemas na aula porque repe-
tird os modelos aprendidos na casa ou
no medio onde se desenvolve.

Rapaces con depresién ou situa-
cién de duelo pola perda de familiares
ou amigos tamén presentardn dificulta-
des na aula, ¢ igual c6s que estdn baixo
unha situacion de stress crénico.
Poderiamos dicir o mesmo daqueles
que, por unha serie de circunstancias,
tefien unha alta taxa de ansiedade reac-
tiva como resposta a conflictos ou ten-
siéns no medio no que viven.

2. CAUSAS ESOXENAS

Son as que rodean o neno e que lle
son alleas pero si inflden de forma
determinante: familia, escola e o
ambiente social en xeral agrupardn
unhas situaciéns que favorecen ou
interfiren, en distinto grao, no rende-
mento e éxito académico.

A. FAMILIA

A relacién entre a composiciéon
familiar e o fracaso escolar é inconsis-
tente pero si se sabe que infltie a dina-
mica desas familias, sobre todo no refe-

rente 6 estado psiquico-afectivo,
cognitivo e emocional do neno.

As situaciéns de inestabilidade
laboral e econémica dos pais, as crises
no matrimonio... van provocar respos-
tas de ansiedade nos fillos, que lles
impedirdn poder atender e interesarse
polo que acontece na aula. O fracaso
escolar dos nenos expresa moitas veces
as dificultades da sta familia.

O medio familiar no que nace e
crece o neno (ambiente, cultura, econo-
mia) pode favorecer ou limitar o seu
desenvolvemento persoal e educativo.

O "clima familia-escola" é o factor
mais significativo para explicar o ren-
demento e éxito escolar ou a falta del. A

Os nenos dun mesmo grupo que tenta ser homoxéneo
tefien moitas diferencias, por razons tanto organicas
coma sociais. (Foto La Voz de Galicia).

actitude cara & educacion, a cultura e a
escola que os pais poden transmitirlles
6s seus fillos exercerd unha influencia
bésica en todo o proceso da stia escola-
rizacion.

Si parece evidente a relacién entre
0 éxito académico e a orixe social do
alumno: desde o punto de vista da
aprendizaxe s nenos que provefien de
ambientes sociais mdis elevados restl-
talles mdis facil interiorizar pautas e
conductas relacionadas co académico
que son bdsicas para que todo vaia ben
na aprendizaxe na escola. O nivel de
educacién dos pais infltie en aceptar e
compartir o escolar por parte dos seus
fillos. Tamén a actitude de axudalos e
orientalos nas tarefas escolares por
parte dos pais é outro factor positivo e
fundamental nese éxito escolar. E dicir,
o ambiente cultural dos pais dos alum-
nos inflde fundamentalmente no pro-
ceso da organizacién persoal, intelec-
tual e social dos fillos.

B. A ESCOLA

Unha rixidez do sistema educati-
vo como €, por exemplo, esixirlles a
todos o0s nenos do curso escolar un
igual rendemento independentemente
da sda idade cronoléxica real —en qué
mes naceron— ou non ter en conta o
ambiente de 6nde provefien, o seu his-
torial familiar, social e ata o clinico.

Unha programacién inadecuada,
na que se marcan obxectivos e tarefas
moi dificiles para o nivel intelectual e
madurativo persoal do alumno.

Unha falta de método porque os
nenos non saben estudiar ben e iso non
adoita estar contemplado como un
obxectivo da stia escola.

Unha falta de coordinacién entre
os profesores do centro, entre eses pro-
fesores e os pais dos seus alumnos, ou
incluso entre os distintos cursos do
centro e entre os ciclos escolares.

O profesor que, de maneira inten-
cionada ou non, lles transmite 3s seus
alumnos un sentimento de infravalora-
cién persoal que vai desde o modelo
rixido, que actia cunha motivacién
negativa xa desde o inicio do curso, ata
aqueles que realmente se ven desbor-
dados porque as sutas clases tefien
demasiados alumnos ou estes presen-
tan dificultades na aprendizaxe bésica
e na conducta. Con frecuencia non se
senten avalados por outros profesio-
nais especialistas en psicopedagoxia
que os poderian axudar a afrontar e
resolver os problemas deses alumnos, e
case sempre se debe & escaseza deste
tipo de especialistas.

A confianza nos profesores, titor e
direccion do centro inciden no éxito ou
fracaso dos escolares.

O labor dos profesores non é sé
de transmisién de saberes porque, ade-
mais, é moi importante a axuda no
desenvolvemento das capacidades
humanas dos alumnos, o que require
un esforzo de didlogo, de cooperacién
e de traballo de equipo, polo que cém-
pre que todos os implicados na educa-
cién dos nenos e mozos motiven, axu-
den e respecten eses profesores.

MODELO BIOPSICOSOCIAL.  ENFOQUE DO
DIAGNOSTICO DIFERENCIAL

Os factores que se relacionan co
fracaso escolar son un dos problemas
mais frecuentes cos que nos encontra-
mos os pediatras, tanto en Atencién
Primaria como nos  Servicios
Hospitalarios, en nenos e adolescentes
na sda etapa escolar.

Este modelo suxire algtins temas
importantes pero carece da andlise da
patoxenia, que é til para os pediatras
6 diagnosticar e planificar unhas con-
ductas terapéuticas efectivas para
mozos e adolescentes e mais as sudas
familias.

Hoxe sabemos que os escolares
que estiveron expostos a certos fdrma-
cos, drogas e alcohol durante o seu
periodo prenatal tefien un alto risco de
fracaso escolar secundario a Trastorno
de Atencién e diminucién das aptitu-
des cognoscitivas. Igual sucede cos
expostos a téxicos como o chumbo. As
enfermidades crénicas causan absen-
tismo reiterado 6 igual que outros tras-
tornos funcionais (cefaleas ou dolores
abdominais recorrentes).

O deterioro severo da agudeza
visual ou auditiva, sobre todo cando se
detectou tarde, explicarfa desde proble-
mas escolares a alteraciéns da conduc-
ta.

Tamén os trastornos neuroléxicos
(enfermidades neurodexenerativas,
convulsiéns febris, encefalopatias, sin-

tomas postraumaticos, etc.) tefien con-
secuencias no cognoscitivo e na aten-
cién.

O abuso de substancias na adoles-
cencia pode ocasionar desde o absen-
tismo reiterado 6 desinterese e, por
conseguinte, o fracaso.

Tamén o embarazo na adolescen-
cia é outro risco de fracaso, a pesar dos
programas escolares de informacion
sexual e de prevencién de embarazos.

O médico do adolescente ha de
rexistrar os antecedentes escolares nas
stdas avaliaciéns mediconeuroléxicas.
Os trastornos do comportamento con
componente biol6xico asdcianse con
baixo rendemento escolar, dificultades
na drea social e comportamental que,
pola sda vez, alteran o resto da clase.
Un exemplo serfa o TDAH (Trastorno
por Déficit de Atencion con
Hiperactividade), o trastorno de con-
ducta con compofiente bioléxico madis
frecuente na infancia e na adolescencia.
Preséntase de diferente maneira na
infancia temperd, media e na adoles-
cencia. Vai desde a conducta hiperacti-
va, mais ou menos severa O inicio, ata a
impulsividade continua do adolescente
e a dificultade nas sdas relaciéns
sociais que se engaden 6 fracaso escolar
e se manifestan en comportamentos de
alto risco: agresividade, drogadiccién,
actividade sexual precoz e posibles
conductas delictuosas. Aqui é impor-
tante, en relacién co éxito da interven-
cién do pediatra, traballar xa desde o
principio cunha visién preventiva,

polo que se precisa que o pediatra
poida asociar os modelos de satide
publica e médicos cando aborda a
pacientes con fracaso escolar de calque-
ra idade, sobre todo entre adolescentes.
Hai que recofiecer que os diagnosticos
de trastornos do comportamento, fra-
caso escolar, con comportamento biold-
xico e de orixe emocional non poden
tolerar s6 un enfoque médico. Hai que
elaborar intervenciéns terapéuticas
fundamentais nestes problemas asocia-
dos 6 escolar. E un desaffo que debe-
mos contemplar entre todos, pediatras,
paidopsiquiatras, psicélogos infantis e
xuvenis, profesores, pedagogos e, por
suposto, mantendo unha relacién con-
tinua cos Servicios de orientacién
pedagoxica, ademais doutros servicios
da Administracién relacionados coa
asistencia social e as Asociaciéns de
Pais de alumnos.

Resumo: O éxito escolar é un excelente indicador de benestar xeral do neno e xove escolar. O Fracaso
Escolar é un indicador doutros comportamentos de risco na organizacién e desenvolvemento persoal
dos alumnos, con consecuencias graves no seu futuro como adolescentes e adultos, ademais da reper-
cusién de sufrimento nas stas familias. O indicador final no Fracaso Escolar é o absentismo e o aban-
dono da escola. Moitas das causas do Fracaso Escolar poden ser consideradas dentro do marco da
Satide ptiblica e de atencién médica individual. E responsabilidade dos clinicos preocuparse dos pro-
blemas escolares deses nenos e adolescentes e identificalos, pois o sistema de satide pode ser o tinico
recurso profesional fora do colexio, que é utilizado pola familia, sobre todo cando as alteraciéns do
comportamento son evidentes. Os clinicos Infanto-Xuvenis (pediatras, paidopsiquiatras) deben estar
preparados para diagnosticar e tratar estas situacions.

Palabras chave: Fracaso escolar. Rendimento escolar. Fracaso e éxito educativo. Condicionantes do ren-
dimento académico. Intervencién e prevencién clinica.

Resumen: El éxito escolar es un excelente indicador de bienestar general del nifio y joven escolar. El
Fracaso Escolar es un indicador de otros comportamientos de riesgo en la organizacién y desarrollo
personal de los alumnos, con consecuencias graves en su futuro como adolescentes y adultos, ademds
de la repercusién de sufrimiento en sus familias. El indicador final en el Fracaso Escolar es el absentis-
mo y el abandono de la escuela. Muchas de las causas del Fracaso Escolar pueden ser consideradas
dentro del marco de Salud ptblica y de atencién médica individual. Es responsabilidad de los clinicos
el preocuparse por los problemas escolares de esos nifios y adolescentes e identificarlos, pues el siste-
ma de salud puede ser el tnico recurso profesional fuera del colegio, que es utilizado por la familia,
sobre todo cuando las alteraciones del comportamiento son evidentes. Los clinicos Infanto-Juveniles
(pediatras, paidopsiquiatras) deben estar preparados para diagnosticar y tratar estas situaciones.

Palabras clave: Fracaso escolar. Rendimiento escolar. Fracaso y éxito educativo. Condicionantes del ren-
dimiento académico. Intervencién y prevencion clinica.

Summary: School success is an excellent indicator of the schoolchild general welfare. School Failure, on
the other hand, is an indicator of other risky behaviours in children and adolescents’” personal organi-
sation and development which may have serious consequences in their future as adolescents and
adults, apart from the suffering they cause to their families. The final indicator of School Failure is
absenteeism and school abandonment. Many of the causes of School Failure may be considered within
the frame of public Health and individualised medical attention. General practitioners should worry
about the children and teenagers’ school problems and identify them, since the health system may be
the only professional resource outside school that may be used by the family, specially when behaviour
alterations are evident. Children’s and adolescents’ general practitioners (pediatricians, child and ado-
lescent psychiatrists) must be ready to diagnose and deal with these situations.

Key-words: School failure. School performance. Educative failure and success. Determining factors of
school performance. Clinical intervention and prevention.

